
Chuelyi cung lie hing, mingphang hne phang/chung ima hnyi 

diy. Lutuv ming ima mingphang ming ca Lutuv mingphang cuo 

pate, Lutuv mingphang chung taata, ima phang/chung cyicuo ta 

a aw pakhaa. Kama nung ca, Lawsuo zaanung a cuo nakawta, a 

puvhne a uvtanung/nutanung kha “Nungnung”, tapata i upa haa 

yi ta, Lawsuo a cuo pa canung tie bangkhuo kha, “Nungnung” 

tapata i u yi. Kama nung caapaapa tie kha, kama ta “Paapuv” 

tapata i u nakaw yi ta, kama nung hne chungkhah (Lawsuo) a 

cuo pa capaa bangkhuo kha, “Paapuv” tapata i u yi.  

Kama paa ca Sievang chungpa a cuo nakawta, a 

uvtanung/nutanung kha, “Naanaa”, tapata i u buotuvhaata, 

Sievang chung ming lieta, canung bangkhuo kha, “Naanaa” 

tapata i u yi. Kama paa, a puvhne pa a uvtapa/anutapa ca, 

“Paapaa” tapata i u nakawta, Sievang chung ming lieta, capaa 

bangkhuo kha, “Paapaa” tapa ta i u yi. Lutuv phung lie ca, ima 

paa chung ming kha, saata zaw ta cu pa a cuo. Caacuonakaw ta, 

kama ca Sievang chung zaa nung tana i cuo.  

 


